
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
 রণজিৎ। ও নয়, তোদের বৈরাগী।

 গণেশ। ঐ আসছেন।


ধনঞ্জয়ের প্রবেশ

 রণজিৎ। তুমি এই সমস্ত প্রজাদের খেপিয়েছ?

 ধনঞ্জয়। খ্যাপাই বৈকি, নিজেও খেপি।


গান



আমারে পাড়ায় পাড়ায় খেপিয়ে বেড়ায় কোন্ খ্যাপা সে!

ওরে আকাশ জুড়ে মোহন সুরে

কী যে বাজায় কোন্ বাতাসে!

গেল রে গেল বেলা,

পাগলের কেমন খেলা!

ডেকে সে আকুল করে, দেয় না ধরা—

তারে কানন গিরি খুঁজে ফিরি,

কেঁদে মরি কোন্ হুতাশে!






 রণজিৎ। পাগলামি করে কথা চাপা দিতে পারবে না। খাজনা দেবে কি না বলো।

 ধনঞ্জয়। না, মহারাজ, দেব না।

 রণজিৎ। দেবে না? এত বড়ো আস্পর্ধা!

 ধনঞ্জয়। যা তোমার নয় তা তোমাকে দিতে পারব না।

 রণজিৎ। আমার নয়?

 ধনঞ্জয়। আমার উদ্বৃত্ত অন্ন তোমার, ক্ষুধার অন্ন তোমার নয়।

 রণজিৎ। তুমিই প্রজাদের বারণ কর খাজনা দিতে?


 ধনঞ্জয়। ওরা তো ভয়ে দিয়ে ফেলতে চায়, আমি বারণ করে বলি

		 এই পাতা শেষ সম্পাদিত হয়েছে ১৪:২১টার সময়, ১৫ নভেম্বর ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

